
Indrakritam Devi Stotram

ઇન્દ્રકૃતં દેવીસ્તોત્રમ્

ઇન્દ્ર ઉવાચ ।
નમસ્તે જગતાં માત્રે ભૂતાનાં બીજસંવિદે ॥ ૨૯॥
ભક્તિઃ શ્રદ્ધા ચ ભજતાં શક્તિશ્ચાસિ ત્વમમ્બિકે ।
કારણં પરમા કીર્તિઃ   શાન્તિર્દાન્તિઃ કલા ક્ષમા ॥ ૩.૧.૧૧.૩૦॥
એકૈવ વિશ્વરૂપા ત્વં નામભેદૈર્નિગદ્યસે   ।
તેષુ તેષુ પદેષ્વસ્માંસ્તપોઽનુગુણસિદ્ધિષુ ॥ ૩૧॥
નિયુજ્ય શત્રું નિર્ભિદ્ય   શિવા જ્ઞેયા પ્રકાશસે ।
હતોઽયં મહિષો દુષ્ટો વિનિકૃત્તશ્ચ શામ્ભવિ ॥ ૩૨॥
છિન્નમેતસ્ય તુ શિરઃ સજીવમિવ લક્ષ્યતે ।
રક્તનેત્રં તીક્ષ્ણશ‍ૃગં જ્વલજ્જિહ્વં ચલં શિરઃ ॥ ૩૩॥
આક્રમ્ય તવ તિષ્ઠન્ત્યા રૂપમેવ સદાસ્તુ નઃ ।
ચક્રશ‍ૃઙ્ગધનુર્બાણખડ્ગચર્મવરાભયૈઃ  ॥ ૩૪॥
શૂલઘણ્ટાઙ્કુશકશાકપાલકુલિશાદિભિઃ ।
અશેષદેવતામૂર્તિરશેષૈર્દેવતાયુધૈઃ   ॥ ૩૫॥
આપૂરિતા ત્વમેવામ્બ સર્વશત્રૂન્નિહંસિ નઃ ।
આયુધાનાં સહસ્રાણિ તન્મયાસ્તે વિભૂતયઃ ॥ ૩૬॥
ત્વજ્જિતારાતયઃ સર્વે વિવિધાયુધવાહનાઃ ।
રથનાગહયૈર્યુક્તાઃ સસૈન્યા અપિ ભૂભૃતઃ ॥ ૩૭॥
ક્ષણેન દગ્ધવીર્યાઃ સ્યુસ્ત્વત્પ્રસાદવિવર્જિતાઃ   ।
અપદોઽપ્યલ્પવીર્યોઽપિ ત્વત્પાદામ્બુજસેવકઃ ॥ ૩૮॥
ત્રિલોકનાથતાં પ્રાપ્તઃ પ્રથતે કીર્તિમણ્ડિતઃ   ।
તદ્રૂપમિદમત્યુગ્રં ધ્યાયતામર્ચતાં સદા ॥ ૩૯॥

ન શત્રુભ્યો ભયં કિઞ્ચિદ્ભવેદ્વિજયશાલિનામ્ ।
ઈદૃશં સર્વલોકેષુ રૂપં તે દેવવન્દિતમ્ ॥ ૩.૧.૧૧.૪૦॥
પૂજ્યતામિષ્ટસિદ્ધ્યર્થં દેવૈર્ભૃત્યૈશ્ચ સર્વદા ।
માતરશ્ચ ત્વયા સૃષ્ટાઃ સર્વાભીષ્ટફલપ્રદાઃ ॥ ૪૧॥
સગણાઃ પ્રતિપૂજ્યન્તાં સર્વસ્થાનેષુ સર્વદા ।
અયં ચ નિહતો દૈત્યસ્ત્વત્પાદકૃતલાઞ્છનઃ ॥ ૪૨॥
તવ ભક્તૈઃ સદા પૂજ્યસ્ત્વત્પ્રમાદાત્ત્વદગ્રતઃ ॥
ઇતિ શ્રીસ્કન્દપુરાણે માહેશ્વરખણ્ડે, અરુણાચલમાહાત્મ્યે, પૂર્વાર્ધે,

એકાદશાધ્યાયાન્તર્ગતં ઇન્દ્રકૃતં દેવીસ્તોત્રં સમાપ્તમ્ ।
સ્કન્દપુરાણ । માહેશ્વરખણ્ડ । અરુણાખણ્ડ । પૂર્વખણ્ડ । અધ્યાય ૧૧/૨૯-૪૨॥

